
Батысқазақстандық жастар мен Мәжілісмендер Елбасының Жолдауын талқылады

Қазақстан Республикасы Парламенті Мәжілісінің депутаттары, «Нұр Отан» партиясы фракциясының мүшелері Бақтияр Мәкен мен Снежанна Имашева Елбасының халыққа арнаған «Қазақстанның үшінші жаңғыруы: жаһандық бәсекеге қабілеттілік» Жолдауын түсіндіру мақсатында Жәңгір хан атындағы Батыс Қазақстан аграрлық-техникалық университетінің профессор-оқытушылар құрамымен және студент жастармен кездесті.

Кездесу барысында нұротандық депутаттар Нұрсұлтан Назарбаевтың Қазақстан халқына арнаған «Қазақстанның үшінші жаңғыруы: жаһандық бәсекеге қабілеттілік» Жолдауының ел дамуындағы маңызды басымдықтарын саралап, қойылған әр міндеттің көздеген мақсаттары туралы ой бөлісті.
Елбасының Қазақстан халқына арнаған Жолдауы қоғамдық толғандыратын барлық өзекті мәселелерді қамтиды. Бұнда қаіпсіздік, медицина, білім беру, экономика – яғни барлық салалар көрініс тапқан. Қазақстан әлемдік қоғамдастықтың бір бөлігі болғандықтан, біздің еліміздегі өзгерістер көшбасшылар деңгейінде болуы тиіс. Қазіргі кезде біздің рейтінгіміз жоғары – Қазақстан 200 елдің ешінде 50 алдыңғы қатарлы үздіктердің құрамында. 30 дамыған елдің құрамына ену үшін біз бір орында тұрып қалмауымыз қажет, - дейді Снежанна Имашева. –Жолдаудағы басымдықтардың бірі – экономиканың драйвері болып саналатын  - аграрлық сектор. Біздің еліміз бұл сала бойынша ресурстарға бай: жеріміз кең, мал шаруашылығында білгір мамандарымыз да бар. 
Бұл орайда бастысы аграрлық сектор саласында мамандар даярлау, сондықтан аталмыш кездесудің ауыл шаруашылығы саласындағы белгілі ғалымдар мен практиктердің альмаматерінде өткені жайдан-жай емес. 

-Жолдауда жаңа талаптарға сай жаңа кадрларды даярлауға үлкен көңіл бөлінген. Студенттерге бірінші курстан бастап технология, осы заманға сай идеялар, әлемнің ғылыми прогресс жаңалықтарын үйретуіміз қажет, - дейді Бақтияр Мәкен.  – Университет басшылығы ауыл шаруашылығы секторын дамытуы мен индустриалық-инновациялық ел болуда  ғылыми-зерттеу компонеттеріне, сандық технологияларлың дамуына бағытталуы тиіс. 
Сондай-ақ халық қалаулысы жастардың патриотизіміне, Қазақстанда және шет елде оқуға және үш тілді жетік менгеруге аса мән беретіндігі туралы айтты. 

Байқайтынымыз, Елбасының әр Жолдауында діттеген міндеттер күрделене түсуде. Ендеше біз, әлемнің даму қарқынын бағамдап, жаңа үдерістерді өз жағдайымызға икемдей алатын елміз.

